
На шляху свайго цывілізацыйнага раз віц
ця чалавецтва даўно прыйшло да разу-

мення таго, што паспяховае існаванне кожнага 
ў жыцці і прафесіі забяспечылі тыя, хто жыў 
і працаваў да нас. Менавіта папярэднікі стварылі 
ўмовы для далейшага паступовага руху напе-
рад, а значыць, яны ў поўнай меры заслужылі  
ўвагу, павагу, цікавасць да іх жыцця і дзейнасці.

Сказанае мае непасрэднае дачыненне і да 
мовазнаўства як сферы грамадскай дзейнасці. 
Не адно пакаленне навукоўцаў шчыра праца-
вала на ніве беларускай лінгвістыкі, каб забя-
спечыць сучасны стан яе развіцця. Аўтары са-
браных у кнізе нарысаў добра гэта ўсве дам ля
юць, таму і вырашылі ўспомніць тых, хто 
зай маўся мовазнаўствам у акадэмічных інсты
тутах і вышэйшых навучальных установах, хто 
разумеў сілу і значэнне мовы як найважнейша-
га сродку камунікацыі.

Кніга, што ўбачыла свет зусім нядаўна, 
утрымлівае 47 нарысаў. У прадмове аўтары  
імкнуцца растлумачыць, чаму менавіта абра-
ныя мовазнаўцы прыцягнулі іх увагу. Прапану-
ецца лічыць, што «кніга ў многім суб’ектыўная» 
(с. 3), але права на суб’ектывізм абгрунтавана, 
і з гэтым абгрунтаваннем нельга не пагадзіцца: 
індывідуальная цікавасць да той ці іншай асо-
бы, захаванасць звестак у архівах і бібліятэках, 
асабістае знаёмства з героямі нарысаў. Добра, 
што аўтары палічылі неабходным  растлума-
чыць сваю пазіцыю. Гэта не зусім, але ў знач-
най ступені прыглушае стракатасць імён і дат.

Першы раздзел кнігі ўтрымлівае нарысы 
пра тых, чые імёны  ў спісе класікаў усходнес-
лавянскага, славянскага і сусветнага мо ва
знаўства: А. А. Шахматаў, М. М. Дурнаво, 
Я. Ф. Карскі, С. К. Буліч, І. І. Насовіч.  Самы 
вялікі  па аб’ёме нарыс прысвечаны  акадэміку 
Я. Ф. Карскаму, якога па праве лічаць бацькам 
навуковага беларусазнаўства. Гэты нарыс да-
статкова падрабязны і ўносіць свой уклад у бе-
ларускую карскініяну.

Другі раздзел апавядае пра мовазнаўцаў, 
проз вішчы якіх гучаць нячаста. Можна з упэў

нен насцю сказаць, што аўтары выправілі гіста
рычную несправядлівасць і ўспомнілі пра 
М. В. Азбукіна, М. В. Байкова, А. С. Карзона, 
С. Л. Рохкінд, А. П. Круталевіча, А. Б. Курылу, 
Л. І. Леўшчанку.

Аўтара гэтых радкоў асабліва зацікавіў 
трэці раздзел кнігі, дзе змяшчаюцца нарысы 
пра лінгвістаў савецкіх часоў, пра тых, хто ўжо 
пайшоў ад нас, і пра тых, хто яшчэ жыве. Пра 
сваіх герояў у прадмове Д. В. Дзятко і П. А. Мі
хай лаў пішуць, што менавіта яны праз аса
бістае знаёмства, навуковыя або педагагічныя 
кантакты паўплывалі на іх прафесійнае ста
наў ленне. Тое ж і мы можам сказаць пра сябе.

Лёс склаўся такім чынам, што амаль усё 
наша прафесійнае жыццё, за выключэннем 
пяцігадовай настаўніцкай працы, звязана 
з Мінскім дзяржаўным педагагічным інстытутам 
імя Максіма Горкага – Беларускім дзяржаўным 
педагагічным універсітэтам імя Максіма Танка. 
У першай палове сямідзясятых гадоў мінулага 
стагоддзя на філфаку мяне вучылі М. Г. Бу ла
хаў, І. М. Гайдукевіч, Л. П. Падгайскі, Ф. М. Ян
коў скі. Потым я працавала з імі і з А. М. Бар до
ві чам, М. С. Васілеўскім, М. Ц. Кавалёвай, 
А. А. Каўрусам, К. М. Панюціч, К. У. Скуратом, 
М. С. Яўневічам.

Аўтары нарысаў імкнуцца ацаніць уклад 
кожнага з іх у айчыннае мовазнаўства, у ста
наўленне і развіццё сярэдняй і вышэйшай 
адукацыі Беларусі. Нельга не пагадзіцца 
з тым, што ўсе героі нарысаў  добра адчувалі 
слова, разумелі яго, імкнуліся пазнаць яго 
глыбіні. Асобна хочацца падкрэсліць, што 
справай жыцця для іх станавілася і роднае бе-
ларускае слова.

На жаль, большасць нарысаў напісана 
яшчэ і для таго, што называецца pro memoria, 
для памяці. Натуральны ход жыцця падразу-
мявае змену пакаленняў, таму вельмі важна 
помніць тых, хто быў у тваёй прафесіі, тым 
больш, калі ты працаваў побач. Гэту мемары-
яльную функцыю кніга Д. В. Дзятко і П. А. Мі
хай лава з поспехам выконвае.



Весці БДПУ. Серыя 1. 2017. № 2140

Змешчаныя пасля кожнага нарыса спісы 
літаратуры дапамогуць тым, хто жадае даве-
дацца больш пра ўзгаданага мовазнаўцу і яго 
дзейнасць.

Асобна хочацца  звярнуць увагу на паліг ра
фіч нае выкананне выдання. Дызайн вокладкі, 
старонак створаны не толькі з густам, але 
і з ду шой. На вокладцы змяшчаецца рэдкі фо-
таздымак калектыву навукоўцаў былога Інс ты
ту та мовазнаўства (многія з іх потым не адзін 
год працавалі выкладчыкамі МДПІ – БДПУ), 
здымак галоўнага корпуса МДПІ.  Выявы мож-
на разглядаць, яны ўтвараюць асобны інфар
ма цыйны і эмацыянальны пласт выдання. 

Фотаздымкі ў кнізе таксама вельмі цікавыя, 
таму што ў іх – жывое жыццё герояў.

Па выніках кароткага рэцэнзавання кнігі 
Д. В. Дзятко і П. А. Міхайлава «Мовазнаўцы» 
хацелася б сказаць наступнае. Справа зробле-
на добрая, карысная; нарысы атрымаліся змя
стоў ныя; аўтары распавядаюць пра сваіх 
герояў з удзячнасцю, любоўю і павагай. 

На наш погляд, ёсць усе падставы лічыць, 
што гэта толькі пачатак сістэматычнай працы 
па ўшанаванні вялікай колькасці тых, хто 
працаваў даўно ці не вельмі даўно на мо ва
знаўчай ніве, хто стаў ці не стаў класікам, але 
прысвяціў сябе служэнню слову. Па кнізе 
відаць, што ў аўтараў ёсць цікавасць да праб
лемы, вопыт працы з архіўнымі матэрыяламі, 
з успамінамі, бібліятэчнымі фондамі. У такім 
разе застаецца пажадаць ім поспехаў.

